
1. Ընթացիկ իրավիճակը և իրավական ակտի ընդունման անհրաժեշտությունը.
2022 թվականի հուլիսի 1-ից ուժի մեջ է մտել Հայաստանի Հանրապետության քրեակատարողական նոր օրենսգիրքը (այսուհետ՝ Օրենսգիրք), որը նախատեսել է բազմաթիվ նոր ինստիտուտներ և մոտեցումներ՝ այդպիսով` անհրաժեշտություն առաջացնելով ընդունել ոլորտի առաձին ուղղությունները կարգավորող՝ Հայաստանի Հանրապետության կառավարության (այսուհետ՝ Կառավարություն) նոր որոշումներ: 
Ասվածն ավելի ակնհայտ դրսևորվում է հաշվի առնելով, այն հանգամանքը որ  գործողության մեջ գտնվել այն ենթաօրենսդրական ակտերը, որոնք ընդունվել են նախկին՝ օրենսգրքի հիմքով ընդունված ենթաօրենսդրական իրավական ակտերն ամբողջությամբ համապատասխանում Օրենսգրքի առկա մոտեցումներին: 
Բացի այդ, Օրենսգրքի 79-րդ հոդվածի 4-րդ և 7-րդ մասերը, ինչպես նաև «Ձերբակալված և կալանավորված անձանց պահելու մասին» Հայաստանի Հանրապետության օրենքի 19-րդ հոդվածի 1-ին և 3-րդ մասերը սահմանում են համապատասխան Կառավարության որոշում ընդունելու վերաբերյալ լիազորող նորմեր, որոնց հիման վրա, սույն որոշման Նախագծի շրջանակներում նախատեսվել է սահմանել, դատապարտյալների սոցիալական իրավուքների ապահովմանն ուղղված, անձնական հիգիենայի պահպանման համար անհրաժեշտ հիգիենայի պարագաների տեսակներն ու չափաբաժինները, ինչպես նաև սննդամթերքի միջին և մեկը մյուսով փոխարինելու, հատուկ կարգավիճակ (հղի, կերակրող մայր, անչափահաս կամ հիվանդ) ունեցող անձանց սննամթերքների, ինչպես նաև այն հիվանդությունների ցանկը, որոնց առակայության պարագայում կտրամարդվեն հատուկ կամ դիետիկ սննդամթերքները՝ սահմանելով դրանց անհրաժեշտ չափաբաժինները:
Դատապարտյալների, սոցիալական իրավուքների ապահովմանն ուղղված, անձնական հիգիենայի պահպանման համար անհրաժեշտ հիգիենայի պարագաների տեսակներն ու չափաբաժինները, ինչպես նաև սննդամթերքի միջին և մեկը մյուսով փոխարինելու, հատուկ կարգավիճակ (հղի, կերակրող մայր, անչափահաս կամ հիվանդ) ունեցող անձանց սննամթերքների ցանկերի ձևավորման համար հիմք են հանդիսացել ՀՀ կառավարության գործող համապատասխան որոշումները, որոնք ենթարկվել են որոշակի խմբագրական փոփոխությունների՝ ելնելով քրեակատարողական ծառայությունում իրականացված գնումների, դատապարտյալների կարիքների  պահանջարկի և առաջարկի, օգտագործվող առարկաների և սննդմթերքի ծավալների, դրանց պիտանելիության, օգտագործման ժամկետների առնչությամբ ձևավորված պրակտիկայից: Ապահովվել են նաև սննդամթերքի կալորիականությանը ներկայացվող օրենսդրական պահանջները: 
Հավելյալ կամ դիետիկ սննդամթերքով ապահովման կարիք առաջացնող հիվանդությունների ցանկը ձևավորելու համար հիմք են հանդիսացել ինչպես ՀՀ քրեակատարողական ծառայության, մասնավորապես՝ «Դատապարտյալների հիվանդանոց» քրեակատարողական հիմնարկի գործունեության ընթացքում առաջացած բարդությունները, այնպես էլ ՀՀ առողջապահության նախարարության դիտարկումները: Բացի, այդ օտարերկրյա փորձի ուսումնասիրությամբ պարզվեց, որ պետությունների մեծամասնությունը նման հարցը թողնում են լոկ իրավակիրառողի պրակտիկային, առավել ևս այն դեպքերում, երբ սննդակարգը որոշ դեպքերում որոշվում է անհատապես և սննդակարգը ձևավորվում է բժշկի ցուցմամբ, օրինակ՝ Ավստրալիայում, Իսպանիայում, Մեծ Բրիտանիայում, ԱՄՆ որոշ նահանգներում և այլն: 
ՀՀ օրենսդրությամբ նախատեսված լիազորող նորմը պարտավորեցնում է ՀՀ կառավարությանը սահմանել այն հիվանդությունների ցանկը, որոնք առաջացնում են հավելյալ կամ դիետիկ սննդամթերքով ապահովման կարիք: Նման ցանկի ձևավորման հիմք են հանդիսացել այն հիվանդությունները, որոնք երբևէ գրանցվել են կամ մեծ հավանականությամբ կարող են հանդիպել դատապարտյալների մոտ, և որոնց առկայությունը պահանջում է ոչ միայն դեղորայքային, վիրահատական կամ բժշկական այլ միջամտություն, այլ նաև դատապարտյալի սննդակարգի փոփոխություն՝ կալորիականության ավելացման կամ պակասեցման, սպիտակուցների կամ շաքարի ավելացման կամ պակասեցման, ճարպերի պակասեցման և այլ ուղղություններով: Մասնավորապես, բժշկական մասնագիտական գրականությունից հաստատապես հայտնի է հատուկ կամ դիետիկ սննդակարգի անհրաժեշտությունը տուբերկուլյոզի, շաքարային և ոչ շաքարային դիաբետի, քրոնիկ երիկամային անբավարարություն, հեպատիտներ, աղիների և այլ մարսողական օրգանների հիվանդությունների, լյարդի ցիռոզի, սննդային ալերգիաներների, անորեքսիայի, բուլեմիայի, պոդագրայի և այլ հիվանդությունների դեպքում: Նման հիվանդություններից էլ ձևակորվել է Որոշման Հավելված 3-ով նախատեսված ցանկը:


2. Առաջարկվող կարգավորման բնույթը.
 Որոշման Նախագծի առաջարկվող իրավակարգավորումներով կսահմանվի և կհստակեցվի դատապարտյալների սոցիալական իրավուքների անհրաժեշտ ապահովության ուղղված անձնական հիգիենայի պահպանման համար անհրաժեշտ հիգիենայի պարագաների, սննդամթերքների չափաբաժինների, ինչպես նաև հատուկ կարգավիճակ ունեցող անձանց հավելյալ սննդամթերքների տրամադրման և հիվանդությունների ցանկը՝ ապահովելով Օրենսգրքի 79-րդ հոդվածի 4-րդ և 7-րդ մասերի, ինչպես նաև «Ձերբակալված և կալանավորված անձանց պահելու մասին» օրենքի 19-րդ հոդվածի 1-ին և 3-րդ մասերով սահմանված նորմերի լիարժեք իրացումը: 
3. Կապը ռազմավարական փաստաթղթերի հետ.
Նախագծի ընդունումն ուղղակիորեն կապված չէ որևէ ռազմավարական փաստաթղթի հետ: 

4. Նախագծի ընդունման կապակցությամբ այլ իրավական ակտերի ընդունման լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծով առաջարկվող կարգավորումների ընդունման դեպքում փոփոխության են ենթարկվելու ՀՀ արդարադատության նախարարի այն հրամանները, որոնք ապահովում են Նախագծով սահմանված կարգավորումների կիրարկումն ու սահմանում որոշակի տեխնիկական կամ կազմակերպչական կարգավորումներ:
Նախագծով առաջարկվող կարգավորումների ընդունման արդյունքում պետական բյուջեի եկամուտներում և ծախսերում սպասվելիք փոփոխություններ չկան, լրացուցիչ ֆինանսական միջոցների անհրաժեշտություն առկա չէ։

5. Նախագծի մշակման գործընթացում ներգրավված ինստիտուտները, անձինք.
Նախագիծը մշակվել է ՀՀ արդարադատության նախարարության կողմից:

6. Ակնկալվող արդյունքը.
Նախագծի ընդունման արդյունքում կսահմանվեն դատապարտյալների, սոցիալական իրավուքների ապահովմանն ուղղված, անձնական հիգիենայի պահպանման համար անհրաժեշտ հիգիենայի պարագաների տեսակներն ու չափաբաժինները, ինչպես նաև սննդամթերքի միջին և մեկը մյուսով փոխարինելու, հատուկ կարգավիճակ (հղի, կերակրող մայր, անչափահաս կամ հիվանդ) ունեցող անձանց սննամթերքների, ինչպես նաև այն հիվանդությունների ցանկը, որոնց առակայության պարագայում կտրամարդվեն հատուկ կամ դիետիկ սննդամթերքները՝ սահմանելով դրանց անհրաժեշտ չափաբաժինները:

